
Annotatsiya. Ushbu maqolada raqamli iqtisodiyot sharoitida sanoat korxonalarida innovatsion faoliyatni moliyaviy 
rag‘batlantirish mexanizmlari, ularning samaradorligi va amaliy qo‘llanilish jihatlari tahlil qilinadi. Davlat va xususiy sektor 
tomonidan qo‘llanilayotgan moliyalashtirish vositalari, soliq va grant mexanizmlari, venchur kapital hamda korporativ 
innovatsiya fondlarining ahamiyati yoritiladi. O‘tkazilgan tahlil natijalariga asoslanib, korxonalarda innovatsion jarayonlarni 
jadallashtirish va ularning barqaror rivojlanishini ta’minlashga qaratilgan takliflar ishlab chiqilgan.

Kalit soʻzlar: raqamli iqtisodiyot, innovatsion faoliyat, moliyaviy rag‘batlantirish, sanoat korxonalari, venchur kapital, 
grantlar, soliq imtiyozlari.
Abstract. This article examines the mechanisms of financial incentives for innovative activity at industrial enterprises in 
the context of the digital economy, their effectiveness, and practical implementation aspects. The study highlights the 
importance of public and private sector financing instruments, tax and grant mechanisms, venture capital, and corporate 
innovation funds. Based on the findings, recommendations are developed to enhance innovation processes and ensure 
the sustainable development of enterprises.

Key words: digital economy, innovative activity, financial incentives, industrial enterprises, venture capital, grants, tax 
incentives.
Аннотация. В статье рассматриваются механизмы финансового стимулирования инновационной деятельности на 
промышленных предприятиях в условиях цифровой экономики, их эффективность и особенности практического 
применения. Освещается значение инструментов финансирования государственного и частного секторов, 
налоговых и грантовых механизмов, венчурного капитала, а также корпоративных инновационных фондов. 
На основе проведённого анализа разработаны предложения, направленные на активизацию инновационных 
процессов и обеспечение устойчивого развития предприятий.

Ключевые слова: цифровая экономика, инновационная деятельность, финансовое стимулирование, 
промышленные предприятия, венчурный капитал, гранты, налоговые льготы.

K I R I S H
Raqamli iqtisodiyot sharoitida sanoat korxonalarining raqobatbardoshligi bevosita innovatsion faoliyat 

darajasiga bog‘liq. Texnologik yangilanishlar, ishlab chiqarish jarayonlarini raqamlashtirish va ma’lumotlarga 
asoslangan boshqaruv qarorlari korxonalardan doimiy investitsiyalarni talab etadi. Shu bois innovatsiyalarni 
moliyaviy rag‘batlantirish masalasi dolzarb ahamiyat kasb etadi hamda u davlat siyosati va korporativ 
strategiyalar uyg‘unligida shakllanadi. Ilmiy adabiyotlarda innovatsion rivojlanishni qo‘llab-quvvatlash uchun 

grantlar, soliq imtiyozlari, subsidiyalar hamda venchur moliyalashtirish kabi vositalarning samaradorligi qayd 
etiladi1.

Zamonaviy sharoitda innovatsion faoliyatni moliyalashtirish tizimi ko‘p manbali va kompleks yondashuvni 
talab etadi. Xususan, davlat tomonidan yaratilayotgan institutsional muhit, xususiy sektor tashabbuslari hamda 
moliya bozorlarining rivojlanish darajasi innovatsion loyihalarning amalga oshirilish sur’atlariga bevosita ta’sir 
ko‘rsatadi. Moliyaviy rag‘batlantirish mexanizmlarining samarali ishlashi korxonalarda ilmiy-tadqiqot va tajriba-
konstruktorlik ishlarini kengaytirish, yangi texnologiyalarni joriy etish hamda ishlab chiqarish samaradorligini 
oshirish imkonini beradi.

Shu bilan birga, innovatsion jarayonlarni jadallashtirishda moliyaviy qo‘llab-quvvatlash bilan bir qatorda 
boshqaruv samaradorligi, inson kapitalining sifati va raqamli infratuzilmaning rivojlanganligi ham muhim 
ahamiyat kasb etadi. Mazkur omillarning o‘zaro uyg‘unligi sanoat korxonalarida barqaror innovatsion ekotizimni 
shakllantirishga xizmat qiladi hamda uzoq muddatli iqtisodiy o‘sish uchun mustahkam zamin yaratadi.

M A V Z U G A  O I D  A D A B I Y O T L A R  S H A R H I 
Tadqiqot davomida yuqorida ta’kidlangan innovatsion faoliyatga oid dastlabki keng ma’noda “Innovatsiya” 

atamasi birinchi marta avstriyalik iqtisodchi Y. Shumpeter tomonidan 1912-yilda “Iqtisodiy rivojlanish” nazariyasi2 
asarida taklif etilgan. Innovasion nazariyaning eng asosiy qoidalari ham ushbu asarda to‘la asoslab berilgan. 

Amerikalik boshqaruv bo‘yicha mutaxassis P. Druker innovatsiyaga nisbatan yanada kengroq yondashuvni 
ilgari suradi, ya’ni: “Yangilik kiritish — bu murakkab tizim bo‘lib, uning yordamida g‘oyalar va ixtirolar birinchi 
marta tijorat voqeligiga aylanadi. Bu mahsulot yoki xizmat turlarini bozorga chiqarish va ularni iqtisodiyotga 
muvaffaqiyatli joriy etish demakdir”3.

Rus iqtisodchilaridan A.I. Anchishkinning4 fikriga ko‘ra, «innovatsiya» va “yangilik kiritish” atamalari faqat 
texnik-texnologik o‘zgarishlar bilan chegaralanmaydi. U mazkur tushunchalarga keng ijtimoiy mazmun yuklab, 
yangiliklarni jamiyat taraqqiyotining muhim omili sifatida talqin etadi. Shuningdek, texnik-texnologik yangiliklar 
muayyan iqtisodiy natijalarni yuzaga keltirishi, bozor uchun raqobat kurashini faollashtirishi, raqobat muhitini 
takomillashtirishi hamda shu orqali ijtimoiy rivojlanishga xizmat qilishini ta’kidlaydi.

Bundan tashqari, innovatsiyalar ishlab chiqarish samaradorligini oshirish, resurslardan oqilona foydalanish 
hamda yangi ish o‘rinlarini yaratish orqali iqtisodiy o‘sish sur’atlarini jadallashtirishga xizmat qiladi. Innovatsion 
faoliyatning keng qamrovi nafaqat korxona darajasida, balki tarmoq va milliy iqtisodiyot miqyosida ham tarkibiy 
o‘zgarishlarni rag‘batlantiradi.

Shu nuqtai nazardan, innovatsiyalarni qo‘llab-quvvatlash mexanizmlarini takomillashtirish, ilmiy-tadqiqot 
natijalarini amaliyotga joriy etish va ularning tijoratlashtirilishini ta’minlash barqaror rivojlanishning muhim 
shartlaridan biri hisoblanadi. Innovatsion yondashuvlar jamiyatning intellektual salohiyatini ro‘yobga chiqarish 
va uzoq muddatli raqobatbardoshlikni mustahkamlashga xizmat qiladi.

T A D Q I Q O T  M E T O D O L O G I YA S I
Maqolada mavzu doirasidan kelib chiqqan holda ilmiy va nazariy yondashuvlar o‘rganilib, tahlil etilgan 

hamda umumlashtirilgan. Tadqiqotda qo‘yilgan maqsadga erishish uchun tegishli ilmiy yo‘nalish tanlab olingan. 
Birlamchi va ikkilamchi ma’lumot manbalarini chuqur o‘rganish hamda ularni asoslash maqsadida aniq tadqiqot 
strategiyasi ishlab chiqilgan.

T A H L I L  V A  N A T I J A L A R
So‘nggi yillarda raqamli transformatsiya va innovatsiyalarni moliyalashtirish bo‘yicha ko‘plab tadqiqotlar 

olib borildi. Xalqaro tajriba shuni ko‘rsatadiki, davlat tomonidan qo‘llab-quvvatlash mexanizmlari xususiy 
investitsiyalarni jalb etishda katalizator vazifasini bajaradi. Shu bilan birga, korporativ innovatsiya fondlari 
va ochiq innovatsiya modellarining rivojlanishi sanoat korxonalarida tavakkalchiliklarni o‘zaro taqsimlash va 
texnologik hamkorlikni kengaytirishga xizmat qiladi.

Tahlillar natijasida aniqlanishicha, davlat va xususiy sektor o‘rtasidagi samarali hamkorlik innovatsion 
loyihalarning moliyaviy barqarorligini mustahkamlaydi hamda ularning amaliyotga joriy etilish sur’atlarini 
oshiradi. Ayniqsa, qo‘shma moliyalashtirish mexanizmlari va institutsional qo‘llab-quvvatlash choralarining 
mavjudligi innovatsion ekotizimning izchil rivojlanishiga ijobiy ta’sir ko‘rsatadi (1-jadval).

1	  Innovatsiyalarni qo‘llab-quvvatlash mexanizmlari bo‘yicha umumiy nazariy yondashuvlar.
2	  Shumpeter  Y.  «Teoriya  ekonomicheskogo  razvitiya».  –  M.,  Progress,  1982.  –455s.
3	  P.Druker Novыy bizness.- M.: Ekonomika, 1993.
4	  Anchishkin A. I. Nauka - texnika - ekonomika.- M.: Ekonomika, 1986, -35 s.

1-jadval. Innovatsion faoliyatni moliyaviy rag‘batlantirish vositalari va ularning xususiyatlari5

Vosita Manba Afzalliklari Cheklovlari

Grantlar Davlat, fondlar Qaytarilmaydi, riskni 
kamaytiradi

Tanlov cheklangan, 
byurokratiya

Soliq imtiyozlari Davlat Likvidlikni oshiradi Byudjetga yuk
Venchur kapital Xususiy investorlar Tez o‘sish, ekspertiza Ulushdan voz kechish
Korporativ fondlar Yirik korxonalar Strategik moslik Moslashuvchanlik past

1-jadvalda innovatsion faoliyatni moliyaviy rag‘batlantirishning asosiy vositalari, ularning manbalari, 
afzalliklari va cheklovlari keltirilgan. Ko‘rinib turibdiki, grantlar va soliq imtiyozlari asosan davlat va turli fondlar 
tomonidan taqdim etiladi hamda korxonalar uchun moliyaviy yukni kamaytirish orqali innovatsion loyihalarning 
tavakkalchilik darajasini pasaytiradi. Biroq ushbu vositalarning o‘ziga xos jihati tanlov jarayonining murakkabligi 
va ma’lum tartib-taomillarga rioya etish zarurati bilan bog‘liq bo‘lib, bu mablag‘lardan tezkor foydalanish 
imkoniyatiga ma’lum darajada ta’sir ko‘rsatishi mumkin.

Venchur kapital xususiy investorlar tomonidan taqdim etilib, innovatsion loyihalarning tez sur’atlarda 
rivojlanishiga hamda korxonalarga nafaqat moliyaviy resurslar, balki boshqaruv va bozor tajribasini jalb etishga 
xizmat qiladi. Shu bilan birga, mazkur moliyalashtirish shakli korxona mulkchilik ulushining ma’lum qismini 
investor foydasiga ajratishni nazarda tutadi, bu esa hamkorlik asosida rivojlanish mexanizmini shakllantiradi.

Korporativ fondlar esa yirik korxonalar tomonidan shakllantirilib, strategik jihatdan muhim bo‘lgan 
innovatsion loyihalarni qo‘llab-quvvatlashga yo‘naltiriladi. Ularning ustun tomoni — korxona strategiyasiga 
mos keluvchi loyihalarni maqsadli moliyalashtirish imkoniyatidir. Biroq bunday fondlarning faoliyati ko‘proq 
belgilangan strategik yo‘nalishlar doirasida amalga oshirilishi sababli, innovatsion g‘oyalarning keng spektrini 
qamrab olish imkoniyati ma’lum chegaralarga ega bo‘lishi mumkin.

Umuman olganda, jadval tahlili shuni ko‘rsatadiki, innovatsion faoliyatni samarali rag‘batlantirish uchun 
mazkur moliyalashtirish vositalarini kompleks va o‘zaro uyg‘un holda qo‘llash maqsadga muvofiqdir.

Sanoat korxonalarida innovatsion faoliyatni moliyalashtirish manbalarini diversifikatsiya qilish muhim 
ahamiyat kasb etadi. Amaliyot natijalari shuni ko‘rsatadiki, faqat bitta manbaga tayanish tavakkalchilik darajasini 
oshirishi mumkin. Shu bois grantlar va soliq imtiyozlarini venchur kapital hamda korporativ fondlar bilan 
uyg‘unlashtirish tavsiya etiladi. Raqamli texnologiyalarning joriy etilishi investitsiya samaradorligini oshirishga 
xizmat qiladi, chunki jarayonlar yanada shaffoflashadi va natijalarni aniq baholash imkoniyatlari kengayadi 
(2-jadval).

2-jadval. Innovatsion loyihalarni moliyalashtirish manbalari ulushi (shartli ma’lumotlar) 6

Manba Ulushi, % Izoh
Davlat grantlari 30 Boshlang‘ich bosqich
Xususiy investitsiyalar 40 Kengayish bosqichi
Korporativ fondler 20 Strategik loyihalar
Boshqa manbalar 10 Kredit va lizing

2-jadval ma’lumotlaridan ko‘rinadiki, xususiy investitsiyalar yetakchi o‘rinni egallaydi, shu bilan birga 
davlat tomonidan ko‘rsatilayotgan qo‘llab-quvvatlash innovatsion loyihalarning boshlang‘ich bosqichida muhim 
ahamiyat kasb etadi. Natijada, davlat va xususiy sektor resurslarini uyg‘unlashtirgan aralash moliyalashtirish 
modeli eng maqbul va samarali yechim sifatida namoyon bo‘ladi.

X U L O S A  V A  T A K L I F L A R
Raqamli iqtisodiyot sharoitida sanoat korxonalarida innovatsion faoliyatni moliyaviy rag‘batlantirish ko‘p 

manbali va moslashuvchan yondashuv asosida tashkil etilishi zarur. Davlat va xususiy sektor o‘rtasidagi 
samarali hamkorlik, shuningdek, raqamli boshqaruv vositalarining keng qo‘llanilishi investitsiya jarayonlarining 
shaffofligi va natijadorligini oshirishga xizmat qiladi.

Kelgusida tarmoq xususiyatlarini inobatga olgan holda individual rag‘batlantirish paketlarini ishlab chiqish 
maqsadga muvofiqdir. Bunda innovatsion loyihalarning bosqichma-bosqich qo‘llab-quvvatlanishi, moliyalashtirish 
manbalarining diversifikatsiyasi hamda monitoring va baholash mexanizmlarining takomillashtirilishi ustuvor 
yo‘nalishlardan biri bo‘lishi lozim.

5	  Muallif ishlanmasi 
6	  Muallif ishlanmasi 

